 Udhërrëfyesi i lëndës
Antropologjia sociale
Universiteti: Universiteti i Prishtinës
Fakulteti/ Departamenti: Fakulteti Filozofik/Departamenti i sociologjisë
Lënda mësimore: Antropologjia sociale
Niveli i studimeve/Statusi i lëndës: Bachelor/Zgjedhore
Viti i studimeve dhe semestri: Semestri II, Viti I
Kodi ose shifra e lëndës:

Vlera në kredite: 5
Koha e mbajtjes së ligjëratave: caktohet
Vendi: Fakulteti Filozofik
Mësimdhënësi i lëndës: Arsim Canolli arsim.canolli@uni-pr.edu 
Qëllimet e lëndës: Kjo lëndë synon t'i njoh studentët me antropologjinë sociale, respektivisht me rrymat e mendimit në traditën e studimeve antropologjike. Duke filluar nga pararendësitë e antropologjisë e deri te rrymat e reja të mendimit, kërkimit dhe shkrimit në antropologji, lënda do t’u ofrojë studentëve një pasqyrë orientuese për lexim e studim. Gjatë ligjëratave do të debatohet roli, pesha dhe potenciali i teorive dhe rrymave të ndryshme të mendimit, të cilat shpeshherë kanë hyrë në antropologji si rezultat i hapjes omnipontente të antropologëve me dijet, disiplinat e shkencat tjera dhe anasjelltas. Do të diskutohet për dilemat, sfidat dhe mundësitë e antropologjisë gjatë kursit të saj në kuadër të zhvillimit të dijeve bashkëkohore.  Pra lënda do të jetë një ftesë nistore për studentët e sociologjisë duke u fokusuar kryesisht në historinë dhe teoritë antropologjike më shumë se sa në tematikën antropologjike. 
Rezultatet e pritura: Nga kjo lëndë studentët do të njihen me konceptet, argumentet, teoritë, shkollat dhe rryma themelore të mendimit dhe studimit antropologjik. Studentët do të kenë mundësi të njihen edhe me zhvillimet metodologjike dhe etike në disiplinën e antropologjisë. Në këtë vazhdë, lënda do t’u ofrojë studentëve njohuri dhe orientime në fushën e teorive antropologjike në mënyrë që studentët të jenë më kreativë dhe të zhvillojnë sensibilitetin dhe imagjinatën e tyre mbi objektin dhe mënyrat e studimit në antropologji.    
Metodologjia e mësimdhënies: Këtu përfshihen ligjërata tematike, seminare, filma, prezentime të studentëve dhe debate. Gjatë lëndës studentët do të shkruajnë edhe shkrime relevante. 
Literatura kryesore: Nuk ekziston ndonjë doracak universitar (në gjuhën shqipe) i caktuar për këtë lëndë. Por, ekzistojnë disa libra të përkthyer dhe disa libra/ese/shkrime të tjera të cilat janë relevante. Në gjuhën angleze eksiton një mori tekstesh të cilat janë relevante dhe të rëndësishme. Në secilën ligjëratë tematike janë dhënë tekste relevante për t’u lexuar. Sidoqoftë, ne i inkurajojmë studentët të lexojnë edhe shkrime tjera nga disiplina tjera që ta bëjnë konversacionin mbi teoritë antropologjike edhe më të frytshëm. 
Disa këshilla në lexim: Studentët duhet të fillojnë të lexojnë sa më herët dhe të hyjnë në ritëm të mirë dhe të duhur për studim. Literatura është bazike por nëse nuk lexohet me kohë ajo mblidhet dhe bëhet më e rëndë. Është esenciale që materiali të lexohet paraprakisht pasi që pas secilës ligjëratë do të ketë diskutime. Sa më shumë koncepte, argumente, teori, ide e njohuri të përgjithshme të njoh studenti para se të vijë në ligjëratë e seminare/ushtrime, aq më shumë do të ketë mundësi të diskutojë rreth tyre dhe të përfitojë nga seminari/ushtrimet. 
Aktivitetet edukative: Kjo lëndë përbëhet nga ligjëratat dhe ushtrimet. Ligjëratat do të shtjellojnë temat të gjera dhe kryesore në fushën e studimit antropologjik ndërsa ushtrimet do të shtjellojnë aspekte të veçanta, pyetje, debate, etj. Ligjëruesi do të mundohet të  diskutojnë drejtëpërdrejtë me secilin student kur ata kanë nevojë në kohë të caktuara brenda kohës dhe procesit ligjërimor. Studentët duhet t’i ndjekim të gjitha ligjëratat dhe ushtrimet në mënyrë që të arrijnë të kuptojnë fokusin e lëndës në tërësi. Pjesëmarrja në ligjërata dhe ushtrime  është obligative.
Plani i hollësishëm i ligjëratave:
	Java e parë


	Hyrje në lëndë
(Ligjërata - 2 orë)
Gjatë ligjëratës dhe ushtrimeve studentët do të njihen me kursin e lëndës dhe do të bisedojnë për të gjitha aspektet relevante të lëndës që nga literatura e deri te notimi.   

	Literatura 
	Udhërrëfyesi i lëndës

	Java e dytë

	Homosapiens: kultura, gjuha dhe mendja
(Ligjëratë dhe ushtrime– 2 orë)
Në këtë ligjëratë studentët do të njihen me fokusin e temës nistore në antropologji: dallimi mes njeriut (homosapies) dhe primatëve të tjerë. Ligjërata do të jetë një ftesë në historinë e disa ideve themelore mbi natyrën, kulturën dhe shoqërinë. Ligjërata do të orientohet nga disa pyetje esenciale, të cilave antropologjia mëton t’u gjejë vend në prozën e saj: Si ka evoluar qenia njerëzore? Çfarë roli luan gjuha në formësimin e njeriut? Çfarë roli luan kultura? Çfarë konsiderohet të jetë kulturë? Çfarë mendojnë antropologët për kulturën dhe si e studiojnë atë? Pra, ligjërata do të jetë një ftesë në udhën e antropologjisë si shkencë e katër fushave kryesore: arkeologjisë, antropologjisë linguistike, antropologjisë sociale dhe antropologjisë biologjike. 
Gjatë ushtrimeve studentët do të shohin episodin e parë të filmit “BECOMING HUMAN” – NOVA documentary. 2 episodet tjera do të mund t’i shohin në shtëpi. 
https://www.youtube.com/watch?v=nD9gtU_jdRA 

	Literatura 
	1. Barndard, A. (2011), Historia dhe teoria në antropologji, Prishtinë: IAP

2. Hann, C. (2009), Antropologjia Sociale, Manastir: Mikena 

3. Eriksen, T.H & Nielsen, F.S (2001), A History of Anthropology, London: Pluto Press 

4. Metcalf, P. (2005), Anthropology: The Basics, London: Routledge

5. Rapport, N. & Overing, J. (2000), Social and Cultural Anthropology: The Key Concepts, London& New York: Routledge



	Java e tretë


	“Njeriu në qendër!”: fillet e mendimit antropologjik
(Ligjëratë dhe ushtrime – 2 orë)

Ligjërata do të hedh një sy mbi udhën e antropologjisë si disiplinë e re në shekullin XIX dhe dallimet mes antropologjisë dhe psikologjisë e historisë e fushave të tjera. Si u formësua “antropologjia”? Çfarë ishte objekti i saj dallues? Si nisi studimi antropologjik dhe si u artikulua ai? Cilët ishin antropologët e parë? Në çfarë konteksti të zhvillimeve akademike, politike e ekonomike nisi të artikulohet antropologjia si shkencë? 
Gjatë ushtrimeve studentët do të kenë mundësi të diskutojnë mbi filmin e shikuar në javën paraprake dhe leximet e tyre mbi antropologjinë dhe sociologjinë. 



	Literatura
	1. Barndard, A. (2011), Historia dhe teoria në antropologji, Prishtinë: IAP

2. Hann, C. (2009), Antropologjia Sociale, Manastir: Mikena
3. Metcalf, P. (2005), Anthropology: The Basics, London: Routledge
4. Eriksen, T.H & Nielsen, F.S (2001), A History of Anthropology, London: Pluto Press
5. Rapport, N. & Overing, J. (2000), Social and Cultural Anthropology: The Key Concepts, London& New York: Routledge



	Java e katërt

	Gjendja e njeriut në botë: Evolucionizmi si teoria e parë antropologjike
(Ligjëratë – 2 orë)
Si mund të jetë një popull/shoqëri në një gjendje të zhvillimit kulturor, shoqërore e ekonomik e një popull/shoqëri tjetër në një gjendje krejtësisht tjetër? Çfarë konsiderohej si popull apo shoqëri“primitive” për evropianët e shekulit XIX por edhe për shkencëtarët dhe antropologët e kësaj kohe? Si dallonim “ne” nga “ata”? Gjatë ligjëratës do të diskutohet mbi pikëpamjet e antropologëve nismëtarë të tezave evolucioniste. Do të jipet një skicë orientuese mbi teoritë e Morgan-it, Maine-it, Tylor-it, Frazer-it, etj. 

Gjatë ushtrimeve studentët do të përcaktohen të lexojnë pjesë nga literatura për diskutime në javën e ardhshme. 

	Literatura 
	1. Barndard, A. (2011), Historia dhe teoria në antropologji, Prishtinë: IAP
2. Eriksen, T.H & Nielsen, F.S (2001), A History of Anthropology, London: Pluto Press 

3. Metcalf, P. (2005), Anthropology: The Basics, London: Routledge


	Java e pestë
	Gjendja e njeriut në botë - evolucionizmi si teoria e parë antropologjike (2)

(Ligjëratë dhe ushtrime – 2 orë)

Gjatë kësaj jave do të shtjellohen më hollësisht disa nga teoritë e antropologëve evolucionistë. Studentët do të kenë mundësi të debatojnë në mënyrë kritike rreth leximeve të tyre. 


	Literatura
	1. Tylor, E. (1896), Anthropology: An Introduction to the Study of Man and Civilization, NY: D. Appleton and Company

2. Morgan, L. (1877), Ancient Society: Researches in the Lines of Human Progress from Svagery through Barbarism to Civilization, London: MacMillan Company

3. Frazer, J. (2009), [1890] The Golden Bough: A Study of Magic and Religion, New Zealand: The Floating Press 

4. Maine, H. (1861), Ancient Law: Its Connection with the Early History of Society and its Relation to the Modern Life, London: John Murray: 

5. Durkheim, E. (2000), Format elementare të jetës fetare, Tiranë:  Korbi [1912] 



	Java e gjashtë

	“Harta e copave/tërësive të shpërndara”: difuzionizmi, teoritë e arealeve kulturore dhe relativizmi kulturor
(Ligjëratë dhe test– 2 orë)

Gjatë kësaj ligjërate do diskutohet mbi difuzionizmin dhe arealet kulturore dhe protagonistët kryesorë në zhvillimet e këtyre teorive në disiplinën e antropologjisë. Po ashtu do të diskutohet edhe për relativizmin kulturor. 
Studentët do të hyjnë në testin e parë të përbërë prej 4 pyetjesh.  Testi zgjat 60 minuta. 

	Literatura 
	1. Barndard, A. (2011), Historia dhe teoria në antropologji, Prishtinë: IAP

2. Eriksen, T.H & Nielsen, F.S (2001), A History of Anthropology, London: Pluto Press 

3. Metcalf, P. (2005), Anthropology: The Basics, London: Routledge

4. Boas, F. (1940), Race, Language and Culture, NY: The Macmillan Company

5. Boas, F. (1938), [1911] The Mind of Primitive Man, NY: Macmillan Company

6. Boas, F. (1962), [1928] Anthropology and Modern Life, NY: The Norton Library



	Java  e shtatë 
	“7 nevoja biologjike – 7 përmbushje kulturore”: funksionalizmi dhe funksionalizmi strukturor
(Ligjëratë dhe ushtrime – 2 orë)

Në këtë ligjëratë do të flitet për funksionalizmin dhe fillet e antropologjisë bashkëkohore, respektivisht për studimet e  Malinowskit, Radcliffe Brown-it dhe E.E.Evans-Pritchard-it. 
Gjatë ushtrimeve studentët do të reflektojnë mbi këto teori dhe mbi veprat e antropologëve funksionalistë. Studentët do të kenë mundësi të njihen me literaturën dhe të nxjerrin argumente vetëm pas leximit të literaturës.   

	Literatura 
	1. Barndard, A. (2011), Historia dhe teoria në antropologji, Prishtinë: IAP

2. Eriksen, T.H & Nielsen, F.S (2001), A History of Anthropology, London: Pluto Press 

3. Metcalf, P. (2005), Anthropology: The Basics, London: Routledge

4. Malinowski, B (2013), Krimi dhe doket në shoqërinë e egër, Prishtinë: Cuneus

5. Malinowski, B. (1960), [1944] A Scientific Theory of Culture and Other Essays, NY: Galaxy Book 

6. Malinowski, B. (2002), [1922] Argonauts of Western Pacific, An Account of Native Enterprise and Adventure in the Archipelagoes of Melanesian New Guiena, London: Routledge

7. Radcliffe-Brown,A.R. (1952), Structure and Function in Primitive Socoeity:Essays and Addresses, Illinois:  The Free Press

8. Evans-Pritchard, E.E. (1940), The Nuer: a description of the modes of livelihood and political institutions of a Nilotic people, Oxford: Claredon Press

9. Evans-Pritchard, E.E. (1951), Social Anthropology, Cohen&West: London


	Java e tetë
	Metodologjia e antropologjisë: Malinowski dhe “vrojtimi/vëzhgimi/të vërejturit me pjesëmarrje” (2)

(Ligjëratë dhe ushtrime – 2 orë)

Gjatë kësaj ligjërate do të diskutohet për metodologjinë specifike në studimet antropologjike të propozuar e realizuar nga Malinowski gjatë studimeve të tij në ishujt Trobriande. 
Gjatë ushtrimeve studentët do të diskutojnë mbi librin “Krimi dhe doket në shoqërinë e egër” të Malinowskit dhe “vëzhgimin me pjesëmarrje”


	Literatura
	1. Barndard, A. (2011), Historia dhe teoria në antropologji, Prishtinë: IAP

2. Eriksen, T.H & Nielsen, F.S (2001), A History of Anthropology, London: Pluto Press 

3. Metcalf, P. (2005), Anthropology: The Basics, London: Routledge

4. Malinowski, B (2013), Krimi dhe doket në shoqërinë e egër, Prishtinë: Cuneus

5. Malinowski, B. (1960), [1944] A Scientific Theory of Culture and Other Essays, NY: Galaxy Book 

6. Malinowski, B. (2002), [1922] Argonauts of Western Pacific, An Account of Native Enterprise and Adventure in the Archipelagoes of Melanesian New Guiena, London: Routledge

7. Radcliffe-Brown,A.R. (1952), Structure and Function in Primitive Socoeity:Essays and Addresses, Illinois:  The Free Press

8. Evans-Pritchard, E.E. (1940), The Nuer: a description of the modes of livelihood and political institutions of a Nilotic people, Oxford: Claredon Press

9. Evans-Pritchard, E.E. (1951), Social Anthropology, Cohen&West: London


	Java e nëntë
	“Prej modelit te rasti i veçuar”: Strukturalizmi në antropologji
(Ligjëratë dhe ushtrime - 2 orë)

Ligjërata synon ta shtjellojë strukturalizmin si teori në antropologji ku modelet i paraprijnë rasteve individuale apo gjetja e modeleve strukturore në kulturë konsiderohet si dije esenciale antropologjike, më shumë se sa vrojtimi/vëzhgimi i rasteve individuale dhe zhvillimi i analizës nga poshtë-lartë. 

	Literatura 

	1. Barndard, A. (2011), Historia dhe teoria në antropologji, Prishtinë: IAP

2. Eriksen, T.H & Nielsen, F.S (2001), A History of Anthropology, London: Pluto Press 

3. Metcalf, P. (2005), Anthropology: The Basics, London: Routledge

4. Levi-Strauss, C. (1963), Structural Anthropology, NY: Basic Book

5. Levi-Strauss, C. (1999), Mendimi i egër, Pejë: Dukagjini [La pensèe sauvage] 

6. Levi-Strauss, C. (1964), Totemism, UK: The Merlin Press

7. Leach, E. (1979), Political systems of Highland Burma: A Study of Kachin Social Structure, UK: The Athlene Press



	Java e dhjetë
	Strukturalizmi: Lexime dhe diskutime mbi “Tropikë e trishtë” dhe “Mendimi i egër” (2)

(Ushtrime – 2 orë)

Gjatë këtyre ushtrimeve do të diskutohet leximi i 2 veprave të Strauss-it në kuadër të leximeve tjera. 


	Literatura
	Levi-Strauss, C. (1999), Mendimi i egër, Pejë: Dukagjini
Levi-Strauss, C. ( 1998), Tropikë e trishtë, Tiranë: Çabej 


	Java e njëmbëdhjetë
	“Domethëniet e kulturës janë palë-palë”: Antropologjia interpretiviste dhe përshkrimi i thukët
(Ligjëratë – 2 orë)

Ligjërata do të diskutojë për antropologjinë interpretiviste si qasje e metodë që ka ndryshuar kahun e vëmendjes antropologjike gjatë viteve 70. Do të diskutohet kryesisht për veprën e Clifford Geertz-it, një prej antropologëve më të njohur të shekullit të kaluar. 
 (Ushtrime – 2 orë)

Studentët do të njihen me tekste esenciale dhe po ashtu do të diskutojnë për mundësitë, sfidat dhe dilemat e intepretivizmit në antropologjinë e sotshme bashkëkohore.

	Literatura 

	1. Barndard, A. (2011), Historia dhe teoria në antropologji, Prishtinë: IAP

2. Eriksen, T.H & Nielsen, F.S (2001), A History of Anthropology, London: Pluto Press 

3. Metcalf, P. (2005), Anthropology: The Basics, London: Routledge

4. Geertz, C. (1973), The Interpretation of Cultures, NY: Basic Book 

5. Douglas, M. (1975), Implicit Meanings: Essays in Anthropology. London: Routledge & Kegan Paul.

	Java e dymbëdhjetë
	Feminizmi dhe antropologjia

(Ligjëratë dhe ushtrime – 2 orë)

Gjatë kësaj ligjërate studentët do të njihen me feminizmin si ideologji dhe teori në studimet antropologjike. Studentët do të njihen me rrymat feministe dhe me antropologjinë feministe në veçanti. Po ashtu do të flitet mbi seksin, gjininë dhe studimet gjinore.
A mund të bëhen studime gjinore apo mbi gjininë pa pasur parasysh reflektimet teorike feministe? Kjo pyetje do ta drejtojë debatin mbi feminizmin në antropologji gjatë ushtrimeve.
Gjatë kësaj jave do të përcaktohen temat e eseve të studentëve. 

	Literatura 

	1. Barndard, A. (2011), Historia dhe teoria në antropologji, Prishtinë: IAP

2. Eriksen, T.H & Nielsen, F.S (2001)  A History of Anthropology, London: Pluto Press 

3. Metcalf, P. (2005)  Anthropology: The Basics, London: Routledge

4. Lewin, E. (ed) (2006)  Feminist Anthropology: A Reader, Oxford: Blackwell

5. Moore, H. (1988), Feminism and Anthropology, Minneapolis: University of Minseota Press

6. Ghodsee, K. (2005), The Red Riviera: Gender, Tourism and Postsocialism in the Black Sea, Durham: Duke University Press


	Java e trembëdhjetë
	“Kriza e antropologjisë”: antropologjia dhe postmodernizmi

(Ligjërata – 2 orë)

Gjatë kësaj ligjërate do të flitet për postmodernizmin si rrymë mendimi, ideologji, kritikë dhe intervenim në traditat e njohura antropologjike deri atëherë. Do të flitet për shkrimin, reprezentimin dhe pozitën e antropologut. 
Studentët duhet të sjellin përshkrimin e tyre gjatë kësaj jave. 

	
	 1. Barndard, A. (2011), Historia dhe teoria në antropologji, Prishtinë: IAP

2. Eriksen, T.H & Nielsen, F.S (2001), A History of Anthropology, London: Pluto Press 

3. Metcalf, P. (2005), Anthropology: The Basics, London: Routledge

4. Butler, C. (2002), Postmodernism: A Very Short Introduction, Oxford: Oxford University Press

5. Belsey, C. (2002), Poststructuralism: A Very Short Introduction, Oxford: Oxford University Press

6. Clifford, J & Marcuse, G.E (eds) (1984 ), Writing Culture: Poetics and Politics of Ethnography, Berkely: University of California Press

	Java e katërmbëdhjetë
	Antropologjia shqiptare sot
Ligjërata fokusohet në një pamje panoramike mbi zhvillimin e studimeve antropologjike shqiptare, respektivisht etnografisë dhe etnologjisë shqiptare. Ligjërata do të fillojë me studimet albanologjike e do të përfundojë me studiuesit/antropologët e huaj dhe studimet e tyre mbi shqiptarët. 
Ligjërata do të jetë një hyrje/ftesë mbi antropologjinë shqiptare dhe mbi shqiptarët.


	Literatura
	Durham E. (2013), Shqipëria e epërme, Tiranë: IDK

Nopsca, F.B.(2013), Fiset e Malësisë Veriore dhe e drejta zakonore e tyre, Tiranë: Eneas

Von Hahn, J. (2007), Studime Shqiptare: Tiranë: IDK

Çabej, E (1988), Studime Gjuhësore V, Prishtinë: Rilindja: Shih esenë “Zakone dhe doke të shqiptarëve” fq. 192-203

Krasniqi, M (1982), Gjurmë dhe Gjurmime: Studime etnografike, Prishtinë : Rilindja

Statovci-Halimi, D. (1988), Kërkime etnografike, Prishtinë: Rilindja
Tirta, M (2003), Etnologjia e Shqiptarëve, Tiranë: Geer
Xhemaj, U. (2005), Shtresime kulturore, Prishtinë: Instituti Albanologjik i Prishtinës
De Waal, C. (2005), Mbijetesa në postkomunizëm, Tiranë: ArgetaLMG

Bardhoshi, N. (2011), Gurtë e kufinit, Tiranë, UET Press 

Canolli, A. (2015), Antropologjia dhe motivimi, Java e Albanologjisë, Prishtinë, IAP

	Java e pesëmbëdhjetë
	Testi i katërt

Test me 5 pyetje. Testi zgjat 90 minuta.Pyetjet do të jenë nga tematika e ligjëratave të lëndës.  




Vlerësimi, testimi dhe notimi: Vlerësimi dhe notimi në lëndë bëhet me vlerësim periodik. 
Testi i parë (20%) – Në këtë test studentët do t’iu përgjigjen 4 pyetjeve në një test prej 60 minutash. Testi do të mbahet në javën e gjashtë. Pyetjet dalin nga ligjëratat tematike të realizuara deri atëherë.
Testi i dytë (20%) – Përshkrim i një praktike/sjelljeje/rituali nga pozita e vrojtuesit/vëzhguesit pjesëmarrës. Studentët duhet të shkruajnë prej 800-1000 fjalë dhe do ta sjellin në klasë te ligjëruesi javën e 13-të. Studentët duhet të bashkëpunojnë/ta kenë aprovimin e ligjëruesit në përcaktimin e temës së përshkrimit.
Testi i tretë (20 %) - ese prej 1500 fjalësh: Studentët duhet të shkruajnë një ese mbi një temë të përcaktuar nga ligjëruesi diku rreth javës 10 -11. Temat do të jenë kryesisht tema për teoritë antropologjike apo autorët, respektivisht veprat e caktuara të antropologëve. Eseja duhet të jetë e shkruar karshi standardeve të shkrimit akademik në antropologji/sociologji dhe duke përdorur sistemin e  referencave. Eseja dorëzohet te ligjëruesi në javën e fundit, respektivisht në javën e 15. 
Testi i katërt (25%) – Në këtë test studentët do t’iu përgjigjen 5 pyetjeve të cilat dalin nga temat e ligjëratave. Testi mbahet në javën e fundit (java 15) dhe zgjat 90 minuta. 
Pjesëmarrja dhe aktiviteti në klasë (15 %): Pjesëmarrja e studentëve në ligjërata dhe ushtrime është e nevojshme.
Në vlerësimin e lëndës do të përdoret sistemi gradues sipas “ECTS Grade Scale” që propozohet nga “Korniza Evropiane e Arsimit të Lartë”  e cila është informuar nga procesi i Bolonjës. 
	GRADA ECTS
	Përqindja e studentëve të suksesshëm që zakonisht arrijnë këtë shkallë
	Përshkrimi
	Barasvlera në sistemin e UP
	Përqindja

	A
	10
	Shkëlqyeshëm – Përformancë e jashtëzakonshme me shumë pak gabime të vogla
	10
	90-100%

	B
	25
	Shumë mirë – Mbi standardin e mesëm por me disa gabime
	9
	80-90%

	C
	30
	Mirë – në përgjithësi punë e mirë porme disa gabime të konsiderueshme
	8
	70-80%

	D
	25
	E knaqshme – Mirë por me ngecje të mëdha konsiderueshme
	7
	60-70%

	E
	10
	Kaluese – Performancë përmbush vetëm kriteret minimale
	6
	50-60%

	F
	-
	Dështim – kërkohet përsëritje e punës apo hyrje në provim përfundimtar
	5
	Nën 50%


	Kriteret në bazë të cilave vlerësohet testi i parë (20%)

	1.Në bazë të nivelit të rikonstruktimit të ideve, koncepteve e argumenteve të shtjelluara në ligjërata

	2.Në bazë të nivelit të argumentimit, shkrimit dhe paraqitjes së shembujëve të dhënë nga leximet 

	Kriteret në bazë të cilave vlerësohet testi i dytë – përshkrimi (20%)

	1.Në bazë të nivelit të përshkrimit të bazuar në vëzhgim/vrojtim me pjesëmarrje

	2.Në bazë të nivelit të stilit të përshkrimit dhe përdorimit të fjalëve, fjalive dhe imagjinatës antropologjike për të vendosur vëmendjen në procesin, aspektet e veçanta të praktikws, sjelljes a fenomenit. 

	Kriteret në bazë të cilave vlerësohet eseja (20%)

	1. Në bazë të nivelit të prezentimit dhe njohjes së koncepteve dhe argumenteve të shtjelluara gjatë ligjëratave

	2. Në bazë të nivelit të mendimit të pavarur dhe aplikimit, mbrojtjes dhe analizës së   arguenteve, ideve, hulumtimeve dhe teorive të shtjelluara

	3. Në bazë të nivelit të shkrimit: organizimit të strukturës së argumentit, krahasimit më referenca tjera dhe përfundimit 

	4. Në bazë të nivelit të shkrimit refleksiv në ndërlidhni me shkrimin interpretiv në antropologji

	5. Në bazë të evidentimit të bibliografisë dhe drejtshkrimit 

	Kriteret në bazë të cilave vlerësohet testi i katërt (25%)

	1. Në bazë të argumentimit të ideve në përgjigjet e dhëna

	2. Në bazë të shtjellimit të argumenteve/debateve dhe teorive të përcaktuara 

	3. Në bazë të përgjigjeve të qarta dhe faktike


Plagjiatura

Plagjiaturë është kopjimi, vjedhja apo përdorimi i punës së dikujt tjetër pa cituar dhe pa kredituar atë, sikundër që është edhe përdorimi i material të vetë autorit (të botuar diku tjetër) pa referencë.  Pra, plagjiatura përfshin:

1. Kopjimi direkt i fjalëve të dikujt tjetër (paragrafet apo fjalitë) dhe paraqitja e tyre sikur të ishin tuajat

2. Parafrazimi i argumentit të dikujt tjetër në tërësi pa cituar

3. Kopjimi i punës tënde që është paraqitur gjetiu

4. Kopjimi apo vjedhja e punës së studentëve tjerë. Kjo përfshin edhe esetë dhe punimet identike të paraqitura nga dy apo më shumë studentë

5. Përdorimi i eseve dhe shkrimeve “modele” nga interneti

Plagjiatura është shkelje e regullave akademike dhe do të përfundojë në procedurë disiplinore që do të thotë dështim (5). Studenti duhet t’iu referohet teksteve udhërrëfyese mbi shkrimin akademik apo të konsultohet me ligjëruesin përkatës apo edhe akademikë të tjerë. Rekomadohet leximi i revistave akademike si modele të shkrimit akademik. 
Dorëzimi i punimit

Studenti duhet të dorëzojë punimin/esenë në kohë dhe të paktën të përfshirjë emërin, mbiemërin, titulin e numërin e indeksit. Fonti duhet të jetë “Times New Roman”, 12, me hapësirë 1.5 dhe me margjina të paktën 2 cm. Punimet duhet të jenë në A4 dhe fletët duhet të jenë të ngjitura në cep të anës së majtë. 
Raporti i vlerësuesit
Mësimdhënësi ka për obligim që t’i jap komentet e tij rreth punimit të studentit duke reflektuar në mënyrë konstruktive. Notimi dhe raportimi mund të zgjas deri në 2 javë, por zakonisht jipet brenda javës së parë të mbajtjes së testit. Në raste të caktuara mësimdhënësi mund të këshillohet me udhëheqësin e departamentit dhe stafin akademik dhe kolegë të tjerë antropologë/sociologë në vlerësimin e ndonjë rasti specifik.  

